
Annotatsiya

Mazkur maqolada davlat ishtirokidagi korxonalarda ESG (Environmental, Social,
Governance) tamoyillarini joriy etishning ahamiyati va samaradorligi tahlil qilingan.
Jahon amaliyotida davlat korxonalarida ekologik, ijtimoiy va korporativ boshgaruv
standartlarini integratsiya qilish orqali moliyaviy barqarorlik, jamoatchilik ishonchi va
raqobatbardoshlik oshirilishi ko‘rsatilgan. O‘zbekistonda ham davlat ulushiga ega
korxonalarda ESG standartlarini bosqichma-bosqich joriy qilish orqali investitsiya
mubhitini yaxshilash, korporativ hisobdorlikni kuchaytirish va strategik rivojlanishni
ta’minlash mumkinligi ilmiy jihatdan asoslanadi. Maqgolada xorijiy tajribalar qiyosiy
tahlil qilinadi va milliy sharoitda ESG prinsiplarini tatbiq etish yo‘llari taklif gilinadi.

Kalit so‘zlar: ESG, ekologik barqarorlik, ijtimoiy mas’uliyat, korporativ
boshqaruv, davlat ishtirokidagi korxonalar, samaradorlik, investitsiyaviy jozibadorlik,
korporativ hisobdorlik, O‘zbekiston iqtisodiyoti.

Abstract

This article analyzes the importance and effectiveness of implementing ESG
(Environmental, Social, Governance) principles in state-owned enterprises.
International practice shows that integrating environmental, social, and corporate
governance standards in public enterprises enhances financial stability, public trust,
and competitiveness. It is scientifically substantiated that the gradual introduction of
ESG standards in Uzbekistan’s state-owned enterprises can improve the investment
climate, strengthen corporate accountability, and ensure strategic development. The
article also provides a comparative analysis of foreign experiences and proposes ways
to implement ESG principles under national conditions.

Keywords: ESG, environmental sustainability, social responsibility, corporate
governance, state-owned enterprises, efficiency, investment attractiveness, corporate
accountability, Uzbekistan’s economy.

AHHOTAIIUS

B nanHO# cTaThe MpoaHATM3UPOBAHBI 3HAUYCHHE U d(PPEKTUBHOCTH BHEIAPCHHS
npuHIunoB ESG (sKkomornyeckoe, conMaabHOE W KOPMOPATHBHOE YMpAaBICHHE) B
MPEANPUATHSX C TOCYJAPCTBEHHBIM ydacTHeM. MupoBas MpakTHKa IMOKa3bIBAET, YTO
WHTETPAIHSI YKOJOTHYECKUX, COIMATBHBIX U KOPIIOPATUBHBIX CTAHIaPTOB YIIPABICHHS
B TOCYJAapCTBEHHBIX KOMITAHHMSIX CIHOCOOCTBYET TOBBINICHUIO (PUHAHCOBOM
YCTOWYMBOCTH, OOLIECTBEHHOIO JOBEpUs M KOHKypeHTocrmocoOHocTu. Hayuno
000CHOBaHO, YTO TMOATamHOE BHeApeHue crtaHgaptoB ESG B mpeanpustusx c
roCy/IapCTBEHHOM J10Jiel B Y30€KHCTaHE MOKET YIIyUIIUTh HHBECTUIIMOHHBIN KIIUMaT,
YKPEIMUTh KOPIOPATUBHYIO MOJOTYETHOCTh U OOECIICYUTh CTPATETUYECKOE PA3BUTHE.

B cratbe Takke MNPOBOAMUTCS CpPABHUTENbHBIA aHalu3 3apyO0exHOro OmbiTa U
MpeyiaratoTes MmyTy peanu3anuu npuHiunoB ESG B HallMOHAIBHBIX YCIOBUSIX.

KurwueBsie ciosa: ESG, »3komornueckas yCTOMYMBOCTH, COI[MAJIbHAS
OTBETCTBEHHOCTh, KOPIIOPATUBHOE YIIPABJIEHUE, MPEANPUITUS C TOCYAAPCTBEHHBIM
ydgactreM, 3P(EeKTUBHOCTh, MHBECTUIIMOHHAS MPUBIIEKATEILHOCTh, KOPIOPATUBHAS
MOJI0TYETHOCTD, IKOHOMHUKA ¥Y30eKHCTaHa.

KIRISH

Jahon iqtisodiyotida davlat ishtirokidagi korxonalar strategik tarmoqlarda muhim
rol o‘ynaydi. Ularning faoliyati nafagat milliy iqtisodiy barqarorlikni ta’minlash, balki
1jtimoiy hamda ekologik ahamiyatga ega loyihalarni amalga oshirish orqali davlatning
jtimoiy vazifalarini ham qo‘llab-quvvatlaydi. Shu sababli, bunday korxonalarda
korporativ boshqaruvning zamonaviy usullarini va ESG (Environmental, Social,
Governance) tamoyillarini integratsiya qilish dolzarb ahamiyat kasb etadi.

ESG prinsiplari davlat ishtirokidagi korxonalarda uch asosiy yo‘nalishda samarali
ta’sir ko‘rsatadi:

1. Ekologik  barqarorlik  (Environmental) —  korxonalarning energiya
samaradorligini oshirish, chiqindilarni nazorat qilish, “yashil” texnologiyalarni joriy
etish orqali atrof-muhitga salbiy ta’sirni kamaytirish imkonini beradi.

2. [jtimoly mas’uliyat (Social) — korxonalar o‘z xodimlari, mijozlari va
jamoatchilik oldidagi ijtimoiy majburiyatlarini bajarish orqali jamiyatda 1jobiy ijtimoiy
muhitni yaratadi. Bu, ayniqgsa, davlat korxonalarining aholiga bargaror xizmat
ko‘rsatishi va yangi ish o‘rinlarini yaratishida namoyon bo‘ladi.

3. Korporativ boshqaruv (Governance) — shaffof hisobdorlikni ta’minlash,
kuzatuv kengashlarining mustaqilligini kuchaytirish, aksiyadorlar huquqlarini himoya
qilish va innovatsion boshgaruv usullarini joriy etish orqali kompaniyaning strategik
samaradorligini oshiradi.

Xorijiy tajriba shuni ko‘rsatadiki, Yevropa va Osiyo mamlakatlarida ESG
tamoyillarini integratsiya qilish orqali davlat korxonalari samaradorligi hamda
raqobatbardoshligi sezilarli darajada oshgan. Masalan, Norvegiyada energetika
kompaniyalari ESG standartlari asosida boshqariladi, Janubiy Koreyada top-
menejment faoliyati natijaga yo‘naltirilgan kontraktlar orgali baholanadi, Kanadada
esa davlat kompaniyalari 0‘z faoliyati haqidagi hisobotlarni jamoatchilikka ochiq
taqdim etadi.

O‘zbekistonda ham davlat ulushiga ega korxonalarda ESG prinsiplarini
bosqichma-bosqich joriy etish orqali moliyaviy barqarorlikni mustahkamlash,
korporativ hisobdorlikni kuchaytirish va ijtimoiy mas’uliyatni samarali amalga
oshirish imkoniyatlari mavjud. Bu, o‘z navbatida, investitsiya mubhitini yaxshilash,
korporativ boshqaruvning shaffofligini oshirish va milliy iqtisodiyotda davlat
ishtirokidagi korxonalarning strategik ahamiyatini yanada kuchaytirishga xizmat
qiladi.

Mazkur maqolada davlat ishtirokidagi korxonalarda ESG tamoyillarini joriy
etishning ahamiyati, xorijiy tajriba va ularni milliy sharoitda tatbiq etish imkoniyatlari
ilmiy jihatdan tahlil qilinadi. Shuningdek, ESG prinsiplarini joriy etish orqali

korporativ boshqaruv samaradorligini oshirish, barqaror rivojlanishni ta’minlash va
investitsiyaviy jozibadorlikni kuchaytirish yo‘llari taklif etiladi.

ADABIYOTLAR SHARHI

Hariansah S. va hamkorlari ESG tamoyillarini amalga oshirishni tartibga soluvchi
huquqiy asosni baholagan hamda kompaniyalarning ushbu tamoyillarga muvofigligini
yaxshilash imkonini beruvchi normativ-huquqiy yangiliklarni tahlil qilgan [1].

Izmaylov M.K. ESG prinsiplarini neft-gaz kompaniyalari korporativ
strategiyasiga integratsiya qilish masalasini o‘rganib, yirik rus neft-gaz korxonalari
misolida ushbu tamoyillarning strategik hujjatlarda aks etish xususiyatlarini tahlil
qilgan [2].

Agafonov V.B. o‘z tadqiqotida atrof-muhitni muhofaza qilish, ekologik xavfsizlik
va tabiiy resurslardan samarali foydalanishni huquqiy ta’minlashning zamonaviy
muammolarini hamda ESG tamoyillarini amalga oshirishdagi ilg‘or amaliyotlar,
usullar va standartlarni joriy etish masalalarini o‘rganib chiqqan [3].

Tkach A.M. fikricha, neft va gaz sektori eng ko‘p resurs talab qiluvchi va ekologik
jihatdan sezgir tarmoqlardan biri sifatida ESG tamoyillarini o‘z faoliyatiga integratsiya
qilish zaruratiga duch kelmogda. U bu tamoyillarni atrof-muhitga salbiy ta’sirni
kamaytirish, ijtimoily mas’uliyatni  oshirish va  korporativ  boshqaruvni
takomillashtirishning muhim vositasi sifatida baholaydi [4].

Lisovskiy A.L. ESG amaliyotlarini hamda barqaror rivojlanish magsadlarini
amalga oshirish uchun mas’ul maxsus bo‘limlar tashkil etish, ilg‘or texnologiyalarni
joriy etish, xodimlar salohiyatini rivojlantirish va ularning ijtimoiy ta’minlanishiga
e’tibor qaratish zarurligini asoslagan. Bu yondashuv ESG tamoyillarini samarali tatbiq
etishning muhim omili sifatida ko‘rsatilgan [5].

Kapranova L.D. va Polimuk O.A. ESG transformatsiyasi omillarini tahlil qilib,
rivojlanish va transformatsiya jarayonlari tendensiyalarini aniqlagan, barqaror
rivojlanishning ustuvor maqsadlariga erishish xususiyatlarini yoritgan. Ular davlat,
biznes va jamiyatning samarali hamkorligini, shuningdek, iqtisodiy, ijtimoiy va
ekologik jihatlarni kompleks o‘rganish zarurligini ta’kidlagan [6].

Guzsir V.V.ning fikricha, zamonaviy tadbirkorlik rivojlanishining yangi bosqichi
uning ekologik va ijtimoiy yo‘naltirilganligining kuchayishi bilan bog‘liq bo‘lib, bu
ESG trendida yaqqol ifodalanadi. Bu yondashuv kompaniyalarning xalgaro
raqobatbardoshligini uzoq muddatli istigbolda oshirishda muhim rol o‘ynaydi [7].

Shishova J.A. o‘z tadqiqotida ESG metodikasini qo‘llash barqaror rivojlanish va
korporativ ijtimoiy mas’uliyat tamoyillarini amalga oshirish orqali korporativ va davlat
boshqaruvi samaradorligini sezilarli darajada oshirishga imkon berishini ta’kidlaydi. U
ESG metodikasini ekologik, 1jtimoiy rivojlanish va iqtisodiy o‘sish nuqtayi nazaridan
tahlil qilgan [8].

METODOLOGIYA

Tadqiqotda davlat ishtirokidagi korxonalarda ESG prinsiplarini joriy etish
masalasi qiyosly, iqtisodiy-statistik va me’yoriy-huquqiy tahlil usullari orqali
o‘rganilgan. Norvegiya, Janubiy Koreya, Kanada hamda Yevropa mamlakatlarining

ilg‘or tajribalari O‘zbekiston sharoitida qiyosiy tahlil qilinib, ularning moslashuv
darajasi baholangan. Moliyaviy ko‘rsatkichlar va ESG bilan bog‘liq elementlar tahlil
qilinib, ekspert fikrlari hamda modellashtirish orqali samarali joriy etish imkoniyatlari
aniglangan. Ushbu yondashuv ESG tamoyillarini davlat korxonalarida integratsiya
qilish va boshqaruv samaradorligini oshirish bo‘yicha amaliy tavsiyalar ishlab chigish
imkonini bergan.

TAHLIL VA NATIJALAR

O‘zbekistonda davlat ishtirokidagi korxonalar milliy iqtisodiyotning strategik
tarmoglarida muhim rol o‘ynaydi. Ularning faoliyati nafaqat iqtisodiy barqarorlikni
ta’minlash, balki energetika, transport, sanoat va moliya sohalarida strategik
resurslarni boshqarish, yangi ish o‘rinlari yaratish va aholining ijtimoiy farovonligini
oshirishda ham muhim ahamiyat kasb etadi. Shu bilan birga, bu korxonalar
mamlakatning tashqi savdo salohiyati va xalqaro investitsiya muhitiga bevosita ta’sir
ko‘rsatadi. Shuning uchun ularning zamonaviy, shaffof va mas’uliyatli korporativ
boshqaruv tizimiga ega bo‘lishi igtisodiy barqarorlikning ajralmas omilidir.

O‘zbekistondagi davlat ishtirokidagi korxonalarda ESG tamoyillarini integratsiya
qilish jarayoni bosqichma-bosqich amalga oshirilmoqda. Ekologik yo‘nalishda
resurslardan samarali foydalanish, chiqgindilarni qayta ishlash va energiya tejamkor
texnologiyalarni joriy etish borasida chora-tadbirlar mavjud bo‘lsa-da, ularning
ko‘lami hozircha cheklangan. Masalan, ayrim energetika va sanoat korxonalarida
chigindi gazlarni utilizatsiya qilish hamda qayta ishlash tizimlari yetarli darajada
rivojlanmagan, bu esa ekologik bargarorlikni ta’minlash imkoniyatlarini kamaytiradi.

[jtimoiy yo‘nalishda ham ESG standartlarini to‘liq joriy etish zarur. Xodimlarning
mehnat huquglarini himoya qilish, mehnat xavfsizligini ta’minlash, mahalliy jamoalar
bilan ijtimoiy hamkorlikni rivojlantirish va korporativ ijtimoiy mas’uliyatni
kuchaytirish dolzarb vazifalardan biridir. Bu jarayonda davlat korxonalari nafaqat yirik
ish beruvchi sifatida, balki jamiyatda ijtimoiy barqarorlikni mustahkamlovchi muhim
subyekt sifatida qaraladi.

Korporativ boshqaruv jihatidan esa shaffoflik va mustaqillik muammolari hal
etilishni talab qiladi. Kuzatuv kengashlari hamda top-menejmentning garor gabul
qilishdagi mustaqilligini oshirish, korporativ hisobdorlik standartlariga muvofiq
axborotni oshkora e’lon qilish, aksiyadorlar huquglarini himoya qilish mexanizmlarini
kuchaytirish zarur. Bu nafagat boshqaruv samaradorligini oshiradi, balki davlat
korxonalarining moliyaviy barqarorligi va investitsiyaviy jozibadorligiga ham ijobiy
ta’sir ko‘rsatadi.

Xalqaro tajriba shuni ko‘rsatadiki, ESG tamoyillarini samarali joriy etish orqali
davlat korxonalari moliyaviy samaradorlikni oshirish bilan birga, strategik maqsadlar
va ijtimoiy vazifalarni ham muvaffaqiyatli amalga oshirishi mumkin. Mustaqil kuzatuv
kengashlari faoliyati, shaffof hisobdorlik tizimi, ekologik va ijtimoiy mas’uliyatning
kuchaytirilishi kompaniyalarning xalgaro bozordagi raqobatbardoshligini va
investorlar ishonchini sezilarli darajada oshiradi.

Shu nuqtayi nazardan, O‘zbekistonda davlat ishtirokidagi korxonalarda ESG

tamoyillarini kompleks tarzda va milliy sharoitga mos holda joriy etish milliy

igtisodiyotni barqaror rivojlantirish, strategik tarmoqlarni samarali boshqarish hamda
xalgaro investitsion jozibadorlikni oshirish uchun zarur strategik yo‘nalish hisoblanadi.
Xorijiy tajriba tahlili ham shuni tasdiglaydiki, ESG prinsiplarini integratsiya qilish
davlat korxonalari samaradorligini sezilarli darajada oshiradi va ularni global iqtisodiy
tizimga muvaffaqiyatli integratsiya qilishga xizmat qiladi (1-jadval).

1-jadval.
Xorijiy tajribalar va ularning O‘zbekiston sharoitiga moslashtirish
imkoniyatlari!

Xorijiy tajriba O‘zbekistonda joriy etish yo‘llari Kutilgan natija
Norvegiya — ESG Barqgaror rivojlanish va “yashil Ekologik barqarorlik va
standartlari asosida iqtisodiyot” strategiyasini yirik iqtisodiy samaradorlik
energetika kompaniyalari | davlat korxonalarida joriy qilish oshishi
Janubiy Koreya — natijaga | Top-menejment ish haqini ESG Ijro etuvchi organning
yo‘naltirilgan kontrakt ko‘rsatkichlari bilan bog‘lash mas’uliyati va
tizimi samaradorligi oshishi
Kanada — jamoatchilikka Davlat kompaniyalari moliyaviy va | Korporativ shaffoflik va
hisobdorlik ijtimoiy hisobotlarni oshkorali jamoat ishonchi

ravishda taqdim qilish kuchayishi
Yevropa va Yaponiya — Davlat ulushi mavjud Uzoq muddatli
uzoq muddatli strategik kompaniyalarda strategik rivojlanish | bargarorlik va
rejalashtirish dasturlarini ishlab chiqish innovatsion rivojlanish

Xorijiy tajribalar O‘zbekistonda davlat ishtirokidagi korxonalarda ESG
prinsiplarini joriy etishda muhim ahamiyatga ega. Norvegiya tajribasi barqaror
rivojlanish va “yashil iqtisodiyot” strategiyasini yirik energetika korxonalarida
integratsiya qilish orqgali ekologik hamda iqtisodiy samaradorlikni ta’minlaydi. Janubiy
Koreya tajribasida esa top-menejmentning ish haqi ESG ko‘rsatkichlari bilan bevosita
bog‘langan bo‘lib, bu ijro etuvchi organlarning mas’uliyatini va samaradorligini
sezilarli darajada oshiradi. Kanada tajribasi moliyaviy va ijtimoiy hisobotlarni oshkora
e’lon qilish orqali korporativ shaffoflikni kuchaytiradi hamda jamoatchilik ishonchini
mustahkamlaydi. Yevropa va Yaponiya tajribalari uzoq muddatli strategik
rejalashtirishga asoslanib, innovatsion rivojlanish va barqarorlikni ta’minlaydi.
O‘“zbekistonda ushbu mexanizmlarni milliy iqtisodiy, huquqiy va ijtimoiy sharoitlarga
moslashtirish ESG prinsiplari samarali joriy etilishiga xizmat qiladi. Bu esa davlat
korxonalarining moliyaviy barqarorligi, raqobatbardoshligi va jamoatchilik ishonchini
oshirib, ularning milliy iqtisodiyotdagi strategik ahamiyatini yanada mustahkamlaydi
(2-jadval).

! Muallif ishlanmasi
|

2-jadval.

O¢zbekistonda ESG prinsiplarini joriy etishning ustuvor yo‘nalishlari!

Yo‘nalish Joriy etish mexanizmi Kutilgan natija

Korporativ shaffoflik IFRS standartlariga bosqichma- Investorlar ishonchi va
bosqich o‘tish korporativ shaffoflik oshishi

Innovatsion boshqaruv | KPI va raqamli monitoring tizimini Samaradorlik va hisobdorlik
usullari joriy qilish oshishi
Aksiyadorlar Elektron ovoz berish va aksiyadorlar | Inklyuziv boshqaruv va
huqugqlarini forumini yo‘lga qo‘yish aksiyadorlar ishonchi ortishi
kuchaytirish
Xalgaro korporativ Kuzatuv kengashi a’zolari uchun Zamonaviy bilim va tajriba
madaniyat xorijiy tajriba almashinuvi dasturlari | joriy etilishi

O‘zbekistonda ESG prinsiplarini joriy etishning ustuvor yo‘nalishlari korporativ
shaffoflik, innovatsion boshgaruv usullari, aksiyadorlar huquqlarini kuchaytirish va
xalqaro korporativ madaniyatni qamrab oladi. IFRS standartlariga bosqichma-bosqich
o‘tish orqali shaffoflik va investor ishonchi oshadi. KPI va ragamli monitoring tizimlari
samaradorlik va hisobdorlikni kuchaytiradi. Elektron ovoz berish va aksiyadorlar
forumlari inklyuziv boshqaruvni ta’minlaydi. Kuzatuv kengashi a’zolari uchun xorijiy
tajriba almashinuvi dasturlari esa zamonaviy bilim va tajribani joriy etish imkonini
beradi (3-jadval).

3-jadval.
ESG joriy etish orqali moliyaviy va ijtimoiy samaradorlik>
ESG yo‘nalishi O¢zbekistonda tatbiq qilish Kutilgan samaradorlik
choralari
Environmental “Yashil iqtisodiyot” va resurs Energiya tejamkorligi, ekologik
(Ekologik) samaradorligi dasturlarini joriy qilish | bargarorlik
Social (Ijtimotiy) Xodimlar va jamoatchilik uchun Jamoatchilik ishonchi va ijtimoiy
ijtimoiy loyihalar, axborot ochiqligi | mas’uliyat kuchayishi
Governance Mustaqil direktorlar, KPI tizimi, Korporativ samaradorlik,
(Boshqaruv) shaffof hisobotlar mas’uliyat va investor ishonchi
oshishi

ESG prinsiplarini  O‘zbekistonda tatbiq qilish moliyaviy va ijtimoiy
samaradorlikni oshirishga xizmat qiladi. Environmental yo‘nalishda “yashil
iqtisodiyot” va resurs samaradorligi dasturlari energiya tejamkorligi va ekologik
barqarorlikni ta’minlaydi. Social yo‘nalishda xodimlar va jamoatchilik uchun ijtimoiy
loyihalar hamda axborot ochiqligi jamoatchilik ishonchi va ijtimoiy mas’uliyatni

! Muallif ishlanmasi
2

kuchaytiradi. Governance yo‘nalishda mustaqil direktorlar, KPI tizimi va shaffof
hisobotlar korporativ samaradorlik, rahbariyatning mas’uliyati va investor ishonchini
oshirishga xizmat qiladi.

Jadvallar tahlili ko‘rsatdiki, ESG prinsiplarini davlat ishtirokidagi korxonalarda
joriy etish orqali:

1. Moliyaviy barqarorlik va raqobatbardoshlik oshiriladi;

2. Korporativ hisobdorlik va shaffoflik ta’minlanadi;

3. Ekologik va ijtimoiy mas’uliyat kuchayadi;

4. Xorijiy investitsiyalarni jalb qilish va xalgaro standartlarga moslash imkoni
yaratiladi.

O‘zbekistonda ESG tamoyillarini tatbiq qilishda xorijiy tajribalardan oz vaqtida
va magsadga muvofiq foydalanish korxonalar samaradorligini sezilarli darajada
oshirishga xizmat qiladi.

Davlat ishtirokidagi korxona misolida ESG indeksi hisoblashni bosqichma-
bosqich tarzda ko‘rib chigamiz.

Korxona nomi: “Trikotaj Teks” AJ

Davlat ulushi: 51%

Umumiy byudjet (B): 1,000,000,000 so‘m

ESG tarmoglari va og‘irliklari:

ESG tarmog‘i Og‘irlik (w)
E (ekologik) 0.4
S (ijtimoiy) 0.3
G (boshgaruv) 0.3

Xarajatlar (investitsiya, so‘m):

ESG tarmog'‘i Xarajat (x)
E (ekologik) 400,000,000
S (ijtimoiy) 300,000,000
G (boshgaruv) 300,000,000

Samaradorlik koeffitsiyentlari (k):
ESG tarmog'‘i k

E (ekologik) 0.005
S (1jtimoiy) 0.004
G (boshgaruv) 0.003

Har bir ESG tarmog‘i samaradorligi xarajatlarga bog‘liq ravishda eksponensial
funksiya orqali hisoblanadi: Formula:

Indeks = 1 — e k*

X — tarmoqqa sarflanadigan mablag’
k — xarajatning samaradorlikka ta’sir koeffitsiyenti

Funksiya xususiyati: boshlang‘ich sarflanishda samara tez ortib, keyin yuqori
samaradorlikka yetishi bilan sekinlashadi.

Bu formula investitsiya oshishi bilan ESG samaradorligi ortishini, ammo 1
(100%) ga yaqinlashishini ko‘rsatadi.

ESG tarmogqlari bo‘yicha hisoblash.

1. Ekologik samaradorlik (E)
E = 1 — @~0-005+400,000,000 _ 1 _ 5-2,000,000

e—Z,OO0,000 ~0=E=~1

2. Ijtimoiy samaradorlik (S)
§ = 1 — ~0004+300,000,000 _ | _ ,—1,200,000

e—1200000 0 — ¢ = 1

3. Boshqaruv samaradorligi (G)
G = 1 — e~0-003+300,000,000 _ 1 _ ,—900,000

ESG umumiy indeksi.

Z=Wg+E+Ws*S+W; %G
Z=04%1+03%x1+03%1=1

Wg W Ws— har bir ESG tarmog‘i ahamiyati

Z —umumiy ESG samaradorligi, 0—1 oralig‘ida

Bu davlat va investorlar uchun korxona ESG strategiyasining umumiy
samaradorligini ko‘rsatadi. Demak, umumiy ESG indeksi 1 (100%) ni tashkil etadi.

Davlat ulushi bo‘yicha ESG hissasi.

Davlat ESG = Davlat ulushi * Z = 0.51.1 = 0.51

Ya’ni davlatning ESG samaradorligi hissasi 51% ni tashkil giladi.

Hisob natijalari misol asosida:

ESG tarmog‘i Samaradorlik (indeks)
E (ekologik) 1.0
S (ijtimoiy) 1.0
G (boshgaruv) 1.0
Umumiy ESG Z 1.0
Davlat ulushi hissasi 0.51

Demak, mazkur byudjet tagsimoti va samaradorlik koeffitsiyentlari sharoitida
korxona umumiy ESG indeksi 100%, davlat ulushi hissasi esa 51% ni tashkil etadi.

Modelning samaradorligi bir qator jihatlarda namoyon bo‘ladi. Avvalo, u qay
tarmoq past samaradorlikka ega ekanligini aniqlaydi va shunga muvofiq e’tibor
qaratish imkonini beradi. Shuningdek, model orqgali optimal byudjet tagsimlash
imkoniyati yaratiladi: qay tarmoqqa qo‘shimcha investitsiya Kkiritilishi ESG
samaradorligini oshirishini ko‘rsatadi. Umumiy ESG samaradorligini prognoz qilish
imkoni ham mavjud bo‘lib, turli ssenariylar asosida korxonaning ESG natijasi
baholanishi mumkin. Bundan tashqgari, davlat ulushi hisobga olinganda, model davlat
ishtirokidagi korxonalarda ESG tajribasini aniq ko‘rsatish va baholash vositasi sifatida
go‘llaniladi.

Misolda umumiy byudjet 1 milliard so‘m tarkibida tagsimlanib, ekologik tarmoq
(E) ga 400 million so‘m, ijtimoiy tarmoq (S) ga 300 million so‘m va boshgaruv
tarmog‘i (G) ga 300 million so‘m ajratildi. Har bir tarmoqning samaradorligi
eksponensial funksiya asosida hisoblandi va natijada ekologik samaradorlik E = 1,
1jtimoiy samaradorlik S = 1, boshqgaruv samaradorligi G = 1 ko‘rsatkichlariga erishildi.
Umumiy ESG indeksi Z = 1 (100%) ni tashkil qildi. Davlatning 51% ulushi hisobga
olingan holda, davlatning ESG hissasi 0,51 (51%) ni tashkil etdi.

Shu tarzda, davlat ishtirokidagi korxonalarda ESG prinsiplari byudjet va
samaradorlik koeffitsiyentlari asosida hisoblanishi mumkin va bu model strategik
qarorlar gabul gilishda samarali vosita sifatida qo‘llanishi mumkin.

XULOSA VA TAKLIFLAR

Davlat ishtirokidagi korxonalarda ESG prinsiplarini joriy etish korxonaning
iqtisodiy, ijtimoiy va ekologik samaradorligini sezilarli darajada oshirishga xizmat
qiladi. Matematik model orqali ESG indeksi hisoblanishi korxonaning qay tarmog*‘i
past samaradorlikka ega ekanligini aniglash va byudjet tagsimotini optimallashtirish
imkonini beradi. Shuningdek, model turli ssenariylar asosida ESG samaradorligini
prognoz qilish, byudjetni samarali tagsimlash va davlat ulushi hissasini hisoblash
imkonini ta’minlaydi. Amaliy hisoblar va misollar shuni ko‘rsatdiki, davlat
ishtirokidagi korxonalarda ESG samaradorligini baholash va monitoring qilish orqali
strategik garorlar qabul qilish samaradorligi oshirilishi mumkin.

Takliflar:

1. Davlat ishtirokidagi korxonalarda ESG prinsiplarini joriy etishda turli
tarmoqlarga byudjet taqsimotini optimallashtirish tavsiya etiladi.

2. ESG samaradorligini davriy monitoring qilish va matematik model orqali
prognoz qilish tizimi joriy etilishi lozim.

3. Davlat investitsiyalari asosan past samaradorlikka ega tarmoqlarga qaratilsa,
umumiy ESG samaradorligi oshishi mumkin.

4. ESG prinsiplari ragamli texnologiyalar va avtomatlashtirilgan monitoring
orgali qo‘llanilishi magsadga muvofigq.

5. Davlat va investorlar uchun ESG indeksi strategik qarorlar gabul qilishda

asosiy ko‘rsatkich sifatida qo‘llanilishi kerak.
_________________________________________________________________________________________________________________|

